                            ده یرلی آذربایجان میللتی :
ایللردیراسلامین قددار  دوشمنی اولان   فارس شوونیزمی  اسلام  آدی آلتیندا بیز آذربایجان شیعه لرینی بوتون انسانی ، اسلامی  و الهی  حاقلاریمیزدان  محروم ائدیبدیر. 1357 جی ایل  بیز آذربایجانلیلار  انقلاب ائدیب شاهلیق حاکمیتینه سون قویوب پهلوی خاندانینی ایران آدلانان اولکه دن قوودوق . آذربایجان میللتی حضرت آیت  الله سید کاظم شریعتمداری رهبرلیگیله اوز  مللی حاقلارینی و ایالت  شورالارینی قورماق اوچون مبارزه  ائدیردی .    شیعه حاکمیتی ادعاسیندا اولان طلبه روح الله  خمینی کی اسلام اورتوگو آلتبندا اوز ماهییتینی گیزلتمیشدیو(اسلام  یوخ بلکه   فارس شوونیزمینی نماینده لیگ ائدیردی) ،   دونیا شیعه لرینین رهبری  حضرت آیت  الله سید کاظم شریعتمدارینی و شیعه   حزب خلق مسلمانی  سرکوب  ائدیب مینلر آذربایجان تورکونو کی حضرت آیت  الله سید کاظم شریعتمدارینین رهبرلیگیله آذربایجان مللی  حاقلارینی  مدافعه ائدیردیلر قتل عام ائتدی. بئله لیکله فارس شوونیزمینین اسکی نماینده سی پهلوینین  یرینه کئچن فارس شوونیزمینین یئنی نماینده سی  خمینی  اسلام آدی آلتیندا    فارس اوستونلوگون و فارس  حکومتینی زورونان آذربایجانا تحمیل ائتدی. اصلینده آذربایجان  اینقلاب ائتدی آمما فارس ماللاسی  بو اینقلابی   اوغورلایب و دین آدینا اوز شوونیست سیاستینی و حاکمیتینی  دوام ائتدی. فارسین  یارماز و حتی اجتهادا چاتمامیش آشاغا درجه لی  بیر مالاسی (روح الله خمینی) ریاکارلیقلا  دونیانین تانینمیش  بویوک مجتهدی حضرت آیت  الله سید کاظم شریعتمدارینی اشکنجه ایله  شهید ائتدی و بئله لیکله  28 ایلدن آرتیقدیر کی اسلام آدیلا فارس  شوونیست حاکمیتی   تورکلرین دیلین دانیب ، میللتچیلری اشکنجه و زیندانی ائدیر.     بوگونده آذربایجان شیعه سی  تورکم دئدی اوچون  توتوقلانیر ، زیندان و شکنجه اولور  و یا بیز   تورکلری   روانی  شکنجه ورمک اوچون  فارسیستانین  کویرلرینه  تبعید ائدیرلر. آذربایجان مللی روحانیلرینین پالتارلارین سویوندورورلار. دونن مجتهدیمیزی شهید ادیب زورلا مرجع تقلیدیمیزی دیشدیرمکه وادار ائدن رژیم بو گون بیر مللی طلبه نی ده تحمل ائده بیلمیر وروحانی لباسین سویوندوروب حتی تبعید ائدیر.  
فارس شوونیزمی بو گون آچیقجاسینا ارمنی داشناقلاریندان حمایت اتمکله اوز ضد اسلامی ماهیتینی  گوستریر. قاراباغ  شیعه تورپاقینی  اشقال ائدن ارمنی داشناقلارینا پولسوز و  مجانی سیلاح، نفت ، گاز   و  بلا عوض  وام وریب آذربایجان شعه سینی ارمنی الیله قیردیران ایران حکومتی  اوزعمللریله  ضد اسلام  و ضد تورک  اولدوغونا اعتراف ائدیر . بوگون رژیمین  ضد اسلامی اولدوغونو و ساده جه فارس شوشنیت دوولتی اولدوغونو اطلاعات،پاسدار و بسیجیلر هامیدان  یاخشی بیلیرلر. رژیمین  سری سندلرینین بیری سون گونللرده مطبوعاتدا یایلیب و گوستریرکی رژیم اوزو پول وریب و حضرت محمد پیغمبر ع . س  توهین ائدیر کی بیزیم شمال آذربایجانلی قارداشلاریمیزی ضد دین گوستریب و  بو قارداشلاریمیزا بد بین ائتسین.   
 آلدیغیمیز معلوماتا گوره  رژیم آذربایجان مللی  حرکتینین  قارشینی آلماق اوچون  بو ایل آذربایجاندا محرم عزادارلیغینین قاباغین  آلماق ایسته یر. رژیمین ینی قرارینا گوره تورکجه شاخسی دسته سی ، سیره دسته سی و هر نوع تورک دیلینده عزادارلیغا قاداغان قویوب  و بونون قاباغینی آلماق اوچون اصفهان و کرماندا فارس پاسدارلارینا خصوصی تعلیمات وریلیر.  بودا گوستریر کی رژیم داها آذربایجان بسیج و پاسدارینا هئچ زره ده   اینانمیر . چونکی فارس شوونیزمی یاخشی بیلیر کی آذربایجانین پاسدار ، بسیج و انتظاماتی امام حسین عزادارلیغینین فاباغین آلمیاجاقدیر. آمما فارس پاسداری وریلن شعارلاری باشا دوشمه دیگی اوچون  بو مراسیمی پان تورک و غیر شیعه  عنوانیله   سرکوب ائده بیلر.
ای آذربایجان شیعه سی:

 اوزونو اسلام حکومتی آدلاندیران  رژیمین  بو توطعه سی  اونون ضد دین دولت اولدوغونو آچیقجاسینا  گوستریر . آمما رژیم بیر  مسله نی  اونودوبدور. آذربایجان شیعه سی شاهی قوودوغو کیمی  عبا و قبا آلتینداگیزلنن  شوونستلریده قوواجاقدیر. بیز امام  حسین عاشیقیک .    امام  حسین شهید اولدی آمما اسیر اولمادی. آذربایجان دا اسیر قالمایاجاق.
  محرم آیندا شیعه لر رهبری امام حسین ع.س دان الهام آلاراق شوونیزمه قارشی عصیان و قوروتولوش مبارزمیزی گوجلندیریب تاسوعا  وعاشورا گونلری خیابانلارا توکولوب  عمومی اعتراضلاریمیزلا فارس شوونیزمینی تورپاقیمیزدان چیخارداجایق. 
رژیمین   قاداغالارینا  باخمادان بوتون محرم گونلری  عزا مراسیملرین و شاخشی  دسته لرینی  اوز آنا دیلیمیزده آشاغیداکی شعارلاریمیزلا گوجلو صورتده دوام ائدیب عاشورا گونی قیام ائدیب شهیدلریمزین انتقامینی فارس شوونیزمیندن  آلاجایق. 
امداده گل یا حسین    تورکلری اولدوروللر                تورپاقی کفره وریب   شیعنی اولدورولر
گل گیلن قاراباغا       آلقاندی یا محمد                      مسجدلرین سوکولدو   تالاندی یا محمد
کفن سیز شهیدلرین    عریاندی یا محمد                   فارس ارمنی ، اسلاما    دوشماندی یا محمد
شیعه نین دیلی بوردا  قاداغاندی یا حسین                  تورکجه عزا توتماقیم  یاساقلاندی یا حسین    
 آذربایجان شیعه سینی   دویدورولر یا حسین              تورکم دیئن شیعه نی اولدورولر یا حسین     
 تورک شیعه سین یا حسین  دین آدیلا قیریللار            دیلین قاداغانلیب زیندانا دولدوروللار     

 یا عاباس یا عاباس             فارسدان بیزی  ائت خیلاص     
یا حسین  من تورکم         یا زهرا من تورکم              یا عاباس من تورکم
یا حسین، یاحسین اصغرین اوخلانیبدیر                اصغرین یاشیدلاری  زینداندا ساخلانیبدیر
فارس شوونیزمی بوگون بیزه حکومت ائدیر                    اوز دیلیمی باغلایب ، فارسینی بدعت ائدیر
 یزیدین اولادلاری  دیلیمیزی کسدیلر                    قامچی وروب بیزلره فارسینی اورگئتدیلر
یا حسین  ، یا حسین   تورکی قیریللار بوگون                یا سالیبلار زیندانا  یاکی ائدیللر سورگون  
حسین اسیر اولمادی           بیزده اسیر اولماریق

دیلیم یاساقدیر یا حسین  
          millifealar@yahoo.ca       آذربایجان میللی فعاللاری             01-01-2007 
